
G L O S S A R I Y  
	


KIRISH
O‘zbek milliy cholg‘u ijrochiligi amaliyotida turli ko‘rinishlar mavjud bo‘lib, ular yakka, jo‘rnavoz va ansambl ijrolarini o‘z ichiga oladi. Shulardan ansambl ijrochiligi musiqiy ta’limda yosh sozandalarning ijroviy imkoniyatlarini oshirish, uslublarni o‘zlashtirish, ijro jarayonida ansambl tarkibidagi barcha cholg’ularni tinglash va ularga uyg’un harakat qilish, jamoa bo‘lib ijro etish ko‘nikmalarini hosil qilish kabi sozanda uchun zarur bo‘lgan kasbiy mahoratlarni egallashga qaratilgan. 

O‘zbek milliy cholg‘u ansambli ijrosiga xos bo’lgan ijro ko’nikmalarini chuqur o’zlashtirishga e’tibor qaratish, kelajakda mohir sozandalarning barkamol avlodini tarbiyalashda kutilgan samarani beradi. Shuning uchun musiqa sohasidagi oliy o‘quv dargohlarida shuningdek, musiqiy kollejlar va ixtisoslashtirilgan san’at maktablarida Ansambl  sinfi (an’anaviy cholg’ular) uchun maxsus dasturlar yaratilgan. Mazkur o‘quv qo‘llanma ham oliy ta’lim dasturida belgilangan asosiy vazifa “professional ansambl sozandasini tayyorlash” bo‘yicha kerakli kasb ko‘nikmalarini va amaliy darslar uchun mashg‘ulotlarda zarur bo‘lgan asarlarni talabalarga tavsiya etishdan iborat.

O‘zbek milliy cholg‘u ijrochiligining barcha uslublarini amaliy o‘zlashtirish yuqori malakali sozandalar ansambllari ijrochilarini tayyorlashda katta ahamiyatga egadir. Bunda eng muhimi, sozandalar ijro paytida asarlarni g‘oyaviy mazmuni, ularni uslub shakllarini birgalikda anglashlari va ijro etishlaridir. Shu bilan birga, texnik va badiiy bezaklar ijrosini hammada bir xilligiga erishish, asarlarni puxta ishlash, ketma-ketlik va jo’rnavozlikni me’yorida amalga oshirishdan iboratdir.

Shu bois mazkur o‘quv qo‘llanmada talabalar uchun o‘zbek milliy cholg‘u ijrochiligi kasbiy ko‘nikmalarini shakllantirishda zarur bo‘lgan uslubiy va nazariy tomonlarini imkon darajada yoritishga harakat qilindi. Ansambl haqida tushuncha, uslub va ko‘nikmalarni rivojlantirish omillari, milliy sozandalik ansambli ijrosida tovushlar mutanosibligini ta’minlash, badiiy did va uslubiy idrok, usul asoslari va ritmik tarbiya hamda dasturda belgilab berilgan musiqiy namunalardan misollar qo‘llanmaning tarkibiy qismi sifatida olindi. Taqdim etilayotgan ushbu o’quv qo’llanma ta’lim jarayonida kutilgan samarani beradi degan umiddamiz. 
2-MODUL. ANSAMBL IJROCHILIGI  KO‘NIKMALARI USTIDA ISHLASH
1-mavzu:  Shashmaqomning Mushkilot bo‘limi tarkibidagi Muxammas yoki Peshravlardan o‘rganish.

1.1.Ansambl ijrochiligi. Ansambl tarkibida ijro etish jarayonida bir qator musiqiy, badiiy va ijroviy xususiyatlarni uyg‘unligiga e’tibor qaratish lozim. Avvalambor ansambl tarkibidagi har bir sozanda alohida holda sozandalikning ijroviy jihatlaridan xabardor bo‘lishlari talab etiladi. Ansambl sinfi fanini o‘rganish jarayonida bakalavr quyidagilarni bajara olishi lozim:

Ansambl jamoalari, cholg‘ularning tasnifi, professional va havaskor (ansambl) jamoalarini, damli cholg‘ular, torli cholg‘ular, kamonli cholg‘ular ansambli, ansambl ijrochiligi bo‘yicha keng tasavvurga ega bo‘lishi, ansambl ijrochiligi va adabiyoti nazariyasini bilishi kerak; 

O‘z cholg‘usini sozlash, an’anaviy, cholg‘u ansambli tarkibida ijro etish, yakkanavoz sifatida ansambl jo‘rligida ijro etish, an’anaviy cholg‘ular ansambli uchun repertuar tanlash, ritmni his qilish, ansambl rahbari sifatida jamoani boshqarish, gammalar va mashqlarni ijro etish, ansamblda yetakchi partiyani ijro etish, boshqa cholg‘ularni tinglash, doira usulini his qilish ko‘nikmalariga ega bo‘lishi lozim.
Bir yoki bir nechta cholg‘uda ijro etishni, o‘zbek xalq cholg‘u ansambllari guruhlarini, sozandalarning o‘tirish qoidalarini, an’anaviy cholg‘ular turlarini, an’anaviy cholg‘ular ansambllari uchun repertuar tanlashni, ijro etilayotgan asar mualliflari haqida ma’lumotlarni, fonotekadan foydalanishni, musiqiy o‘lchovlarni, alteratsiya belgilarini, dinamik belgilarni, asarning templarini, ritmni, kuy usulini, unison va ko‘p ovozli ijroni, major va minor gammalarini ijro etishni, o‘z ijrosini boshqa cholg‘ularga moslashtirishni bilishi va ulardan foydalana olishi, sahna madaniyati, ijro mahoratini puxta egallashi kerak. Jamoa ishini tashkil etish, ijro repertuarini tuzish, asarlarni tahlil etish bo‘yicha olingan nazariy bilimlarni amalda qo‘llay bilishi lozim.
Cholg‘ularni sozlashda ansamblda mavjud cholg‘ular chang, qonun cholg‘usi yoki kamerton yordamida sozlanadi. Ansambl bo‘lib ijro etishda cholg‘uning soz bo‘lishi muhim ahamiyat kasb etganligi bois har bir cholg‘uni sozlaganda uning mavjud torlarining oktavalar bo‘ylab soz bo‘lishiga e’tibor berish zarur. Ansambl tarkibida o‘z cholg‘usini sozlashga qiynaladigan talabalar bo‘lsa ularga sozlashni o‘zlashtirgunlariga qadar ma’lum muddat ansambl sinfi o‘qituvchisi yoki ansambl yetakchisi tomonidan yordam berib boriladi. Barcha cholg‘ular sozlangandan so‘ng ansambl lya tovushini sadolantirib soz tekshirib ko‘riladi. Ansambl cholg‘ulari soz bo‘lgandan so‘ng mashqlar yoki musiqiy asarni ijro etishga o‘tiladi. 

Umumiy ijroda uyg‘unlikka erishish borasidagi ma’lumotlar og‘zaki tarzda yetkazilish qatorida amaliy ijro davrida ham sinab ko‘riladi. Bunda o‘qituvchi ansambl tarkibidagi har bitta sozandaga unga tegishli musiqiy jumlani ijro ettirishi, keyin ansambl bo‘lib birgalikda ijro etishini talab qilishi orqali yakka ijro bilan ansambl ijrosining farqi amaliy tahlil etilishiga erishiladi. Ansamblning ijro davrida har bitta sozandaning o‘z ijrosini umumiy ijroga bo‘ysundirish, shu bilan bir qatorda ansamblning yetakchi sozandasi yoki doira ijrochisi ko‘rsatmalariga amal qilishi lozim. 
Cholg’u ijrochiligi kasbiy ko‘nikmalarini o’zalshtirishda musiqa savodi muhim hisoblanadi. Cholg’u sozida sifatli tovush hosil qilish, uning jarangdorligini ta’minlash va ijrochilik imkoniyatlari darajasi muhimdir. Sozandalik amaliyotini nazariy bilim bilan tarbiyalashda bu jihatlarning mavjudligi katta ahamiyat kasb etadi. Iste’dod, xotira, sifatli tovush hosil qilish, badiha va yakuniy bosqichda ijro talqini sozandalikning asosiy negizi hisoblanadi . Ularning har biri o‘z vazifasiga egadir. Ijro jarayonining mutanosibligi va kasbiy jihatdan mukammalligi hamda ijro amaliyotidagi mohirlik aynan ushbu unsurlarning mavjudligi va rasoligi bilan xarakterlanadi. Shu bilan birga eng ahamiyatli tomoni – musiqiy savod puxta va to‘liq holda o‘zlashtirilishini ta’minlab beradi.

Cholg’u ijrochiligini shakllanishi jarayonidagi tinglash madaniyatini to’g’ri yo‘lga qo‘yish muhim ahamiyat kasb etadi. Ustozlar ta’biri bilan aytganda, “quloqni pishirish” uchun mumtoz musiqa ijrochiligida maktab yaratgan sozanda va xonandalarning ijro uslublarini tinglash va idrok etishni bilish shuningdek,  barcha texnik mashqlarni butun va yarim pardalarda mohirona ijro etilishi bajarilishi talab etiladi. Demak ijroning mukammal tarzda shakllanishi uchun tinglash madaniyatini hosil qilish va shunga mos ko‘nikmaga ega bo‘lish lozimdir. 

Ansambl ijrochiligi saboq jarayonining yana bir ahamiyatli tomoni shundaki, shakllanayotgan sozanda ijro amaliyotida mashhur bo‘lgan ijro uslublaridan qanchalik ko‘p xabardor bo‘lsa, ularning ijroviy xususiyat va sifatlarini idroklasa, ijrochilik amaliyotini o‘zlashtirishi shunchalik oson hamda savodli bo‘lishi muqarrardir.

Quyidagilar Ansambl sinfi fanining asosiy maqsadi etib belgilangan: 

1. Talabalarning umummusiqiy rivojlanishlari va maqom repertuarini to‘plash uchun zarur bo‘lgan og‘zaki an’anadagi xalq va professional musiqa janrlari bilan yaqindan tanishish;

2. Ansambl tarkibida malakali ijro etish uchun kerakli bo‘lgan maxsus uslub va ko‘nikmalarni rivojlantirish; 

3. Ansambl tarkibidagi barcha cholg‘u sozlarni eshitgan holda o‘zining ijrosini ansamblning yaxlit ijrosiga moslashtirib amalga oshirish;

4. Badiiy did va ijro etilayotgan asarlarning uslubini tushunib yetishni tarbiyalash; 

5. Maqom tarkibiy qismlarining usul asoslari bo‘lgan qat’iy va shu bilan birga jonli ritmni tarbiyalash»
. 


Talabalarni amaliy o‘zlashtirish jarayonini mustahkamlashda nazariy ko‘rsatmalarning ko‘mak berishi muqarrar. Bajariladigan amal talaba tasavvurida to‘laqonli aks etilsagina kutilgan natijaga erishiladi. Quyida «Ansambl sinfi» fanini o‘zlashtirishda zarur bo‘lgan nazariy ma’lumotlar bilan birgalikda 4 yil davomida talabalar uchun zarur ijro dasturi  bosqichma – bsqich o‘zlashtirilishi nazarda tutib keltirilgan. Talabalarning ansambl ijrochiligi sirlarini o‘zlashtirishlari ham muayyan tartibda amalga oshiriladi. Uning nazorati ansambl sinfi o‘qituvchisi zimmasida bo‘ladi. Talabalarda jamoa bo‘lib ijro etish ko‘nikmalarini shakllantirish va bu xususda ma’lum malakaga ega bo‘lish. 
1.2. Muxammas - beshlangan, beshlik ma’nosini anglatadi va bu ibora g‘azaliyotda ham keng qo‘llanilib kelinadi ya’ni besh misradan tuzilgan g‘azal shaklidir. Shashmaqomda  16  Muxammas  kuy  mavjud bo‘lib Buzruk maqomida: Muxammasi Buzruk, Muxammasi Nasrulloi; Rost maqomida: Muxammasi Rost, Muxammasi Ushshoq, Muxammasi Panjgoh; Navo maqomida: Muxammasi Navo, Muxammasi Bayot, Muxammasi Husayniy; Dugoh maqomida Muxammasi Dugoh, Muxammasi Chorgoh, Muxammasi Hojixo‘ja, Muxammasi Chorsarxona; Segoh maqomida Muxammasi Segoh, Muxammasi Ajam, Muxammasi Mirzahakim; Iroq maqomida Muxammasi Iroq.  Muxammaslarning ayrimlari bastakorlarning nomi bilan Muxammasi Nasrulloi, Muxammasi Mirzahakim, Muxammasi Hojixo‘ja tarzida atalgan. 

Muxammasning takt-o‘lchovi 2/4 yoki 4/4 (hajmli), hissali metro-ritmik o‘lchovga asoslangan va, umumiy doyra usuli 16 - taktni tashkil etadi ya’ni 16-hajmi doirasida bir butun kuy jumlasi tashkil topgan va bu hajm doimiy qaytarilishlarda saqlanib qolinadi. Uning xarakterli tomoni ham shunda, ya’ni xona va bozgo‘ylarning doira usuli bir xil o‘lchovdadir. 

Kuyda xona bozgo‘ylarining ketma-ketligi vaziyatga qarab o‘zgarishi mumkin. Odatda xona bozgo‘y bilan almashib keladigan bo‘lsa, ayrim hollarda, ayniqsa avj pardalarida xonalar bozgo‘ysiz qaytarilishi ham amaliyotda uchrab turadi. Muxammaslarda bir-biriga o‘xshab ketiladigan ko‘plab ohang bo‘lakchalarini uchratish tabiiy hol. Aslida bularni faqatgina qaysidir jihatidan o‘xshatish mumkin xolos. Bundan maqsad bir ohang bo‘lagi qaytarilaveradi degan fikrga borish noo‘rindir. Bu muxammaslarni yana o‘ziga xos tomonlardan deb qabul qilish lozimdir. Muxammaslarning bu xususiyatlari janrning nafaqat shakli, balki badiiy-estetik qiymatini ham kamaytirmay, aksincha ularni yanada rang-barangligini ta’minlab, kuyni tugallanishiga beixtiyor ko‘maklashadi.

Muxammaslarni o’rganishda quyidagi uslubiy tavsiyalarga e’tibor qaratilishi lozim:
1. Ansambl fani bo‘yicha o‘rganilishi belgilangan Muxammas asarining tovushqatoriga asoslangan holda texnik mashqlar bajarish va badiha chalish. 

2. Asarning nota matni bilan tanishish va notadan ravon o‘qishni o‘rganish.
3. Notaga qarab audio yoki video yozuv orqali kuyni tinglash hamda nota yozuvi bilan amaliyotdagi ijro variantlarini taqqoslash.

4. Muxammas doira usulini o‘rganish va kuyni tinglaganda usulini jo‘r bo‘lib chalish.

5. Kuyning xona va bozgo‘ylarini alohida o‘zlashtirish va tahlil qilish.

6. Turli ijro variantlarini tinglash va cholg‘ulashtirishni o‘rganish.

7. Yakka va ansambl ijro variantlarida qo‘llanilgan milliy ijro bezaklarini o‘zlashtirish va ulardan ansambl ijrochiligida qo‘llash uchun mos keladiganlarini tanlash.

8. Asarni ketma-ketlikda xona va bozgo‘ylari bilan yodlash.

9. Asarni yoddan doira usulini chalib kuylash.

10. Muxammas asarini doira usuliga mos ravishda cholg‘uda chalishni o‘zlashtirish.

Muxammasi Buzruk  –  Buzruk maqomi cholg’u bo’limining to’rtinchi kuyi. Muxammas-shu nomli doira usulining ifodasidir. Buzruk maqomining Muxammas va Saqil qismlari uchun xarakterli narsa shuki, ularda xona va bozgo’ylar hajmi bir xildir. Muxammas va Saqil yo’llarining kuy ohanglari va doira usullari murakkab bo’lsada, eshituvchiga oson yetib boradi, chunki ular oddiy xalq kuylari negizida yaratilgan.                                                                       

Muxammasi Nasrulloi – Buzruk maqomi cholgu bo’limining beshinchi kuyi. Nasrullox shu kuyni yaratgan bastakorning taxallusidir. Saqillarda ham bunday iboralar uchraydi, masalan: Islim, Sulton, Ashkullo kabi. Nasrulloning cholg’u va ashula yo’llari uzoq o’tmishda maxsus maqom hisoblangan hamda “Rohaviy” nomi bilan mashhur bo’lgan. Nasrullo arabcha so’z bo’lib, lug’atda – Olloh yordami, ko’magi ma’nolarini anglatadi. 
1.3. Musiqiy tovush sozi va sofligi. Musiqiy tovush sozi va sofligi ijrochilikning asosiy talablaridan hisoblanadi. Unga erishish uchun birinchi navbatda ansambl cholg‘ulari sozlanadi va ansamblning umumiy sozi tekshirib ko‘riladi. Tovushning sofligiga erishishda chang, qonun kabi torlari ko‘p cholg‘ularning ansambl boshlanishidan oldinroq soz bo‘lishiga erishish kerak. Shuningdek ijro davrida damli cholg‘ular (nay, surnay, qo‘shnay)larning tegishli notani toza olishiga erishish uchun ular bilan alohida ishlash talab etiladi. Dastasi ladlarga ajratilmagan cholg‘ular (g‘ijjak, ud) dagi ijroni nazorat qilishda ham ma’lum notalarni qanday pozitsiyada va qaysi shtrixda olishiga alohida e’tibor qaratish lozim. 

Mashhur sozanda-ijrochi, bastakor – Yunus Rajabiy tashkil etgan O‘zbekiston radiosi qoshidagi cholg‘uchi va xonandalardan iborat xalq cholg‘ulari milliy ansambli. 1927 yil.

Yunus Rajabiy rahbarligidagi Maqomchilar ansambli. 1974 yil.

Yunus Rajabiy nomidagi Maqom ansambli. 1985 yil.

Muxammasi Navo – Navo maqomi mushkilot bo‘limining muxammas usulida ijro qilinadigan asar. Asar 9 ta xona va 4 ta bozgo‘ydan iborat.
Muxammasi Bayot   –  Navo maqomining cholg’u bo’limidagi oltinchi kuy hisoblanadi. Bayot - O’rta Osiyoda yashagan qadimiy turk qabilasiga nisbat berilgan kuy.
Muxammasi Husayniy – Navo maqomi mushkilot bo‘limining navbatdagi muxammasi bo‘lib asar 3 ta xona va 3 ta bozgo‘ydan iborat.
Muxammasi Dugoh – Dugoh maqomining mushkilot bo‘limidan, muxammas usulida ijro qilinadigan asar. Asar 4 ta xona va 3 ta bozgo‘ydan iborat.
Muxammasi Chorsarxona – Dugoh maqomi cholg’u bo‘limining muxammas usulida ijro qilinadigan asar. Asar 4 ta xona va 4 ta bozgo‘ydan iborat.
Peshravi Dugoh – Dugoh maqomi cholg’u bo‘limiga tegishli asar hisoblanib. Peshrav – kuy rivojidagi uslublardan ham biri bo‘lib, bunda ma`lum melodic tuzilma nisbatan balandroq pog‘onadan boshlanadi va pog‘onama-pog‘ona pastga harakat qilib, har gal bozgo‘yga qo‘shiladi. Bozgo‘y oldidan keladigan shunday tusdagi xona har bir qaytariqda oldingidan balandroq pog‘onada boshlanadi va yuqoridagi kabi uslub bilan bozgo‘yga qo‘shiladi. “Peshrav shaklining bizgacha yetib kelgan tipik namunasi hisoblanib, uning doyra usuli Tarje`lardagi kabi”
.Asar 10 ta xona va 10 ta bozgo‘ydan iborat.
Muxammasi Segoh – Segoh maqomi mushkilot bo‘limining muxammas usulida ijro qilinadigan asar. Asar 4 ta xona va 4 ta bozgo‘ydan iborat.
Muxammasi Mirzahakim – Segoh maqomi mushkilot bo‘limining muxammas usulida ijro qilinadigan asar. Mirzahakim shu kuyni yaratgan bastakorning taxallusidir. Asar 4 ta xona va 3 ta bozgo‘ydan iborat.

Mavzuni mustahkamlash uchun savollar va amaliy topshiriqlar:
1. Ansambl  ijrochiligining qanday  ijroviy talablari mavjud?

2. Ansamblda ijro etayotgan sozanda qanday bilim va malakalarga ega bo‘lishi lozim?

3. Jo‘rnavozlikning  asosiy  xususiyatlari   nimalardan  iborat?

4. Milliy ansambllarning tarkibi qanday bo‘lishi lozim?

5. Ansambl rahbarining vazifalari nimalardan  iborat?

6. Ansambl sinfi fanining maqsadi nimalardan  iborat?
7. Shashmaqom tarkibidagi Muxammaslar xususida nimalarni bilasiz?

8. O‘zbek     maqom  cholg‘u  ijrochiligiga  doir  ma’lumotlar  to’plang.

9. Muxammaslarning doira usullarini o‘zlashtiring va tahlil qiling.

10. Muxammaslarni doira usulini chalib kuylashni mashq qiling.

11. Ijro dasturida belgilangan Muxammas asarini parda, usul, shakl jihatdan tahlil qiling va o‘zlashtiring.
12. Muxammaslarni o’rganishda ko‘rsatilgan uslubiy tavsiyalarga e’tibor qarating.
13. O‘zbek     maqom  Cholg‘u  ijrochiligi  tarixi  bosqichlarini  eslab  qoling.

14. Ahmadiyning  “Sozlar  munozarasi”  asarini   o’qib  chiqing  va  muhokama  qiling.

15. Ansambl ijrochiligiga  doir  malumotlarni  o’rganing. 

O‘zbekiston davlat konservatoriyasi An’anaviy ijrochilik kafedrasining Faxriddin Sodiqov nomidagi ansambli. 2013 yil.
2-mavzu: Shashmaqom Nasr bo‘limi birinchi guruh sho‘balarining Nasrlaridan (taronalari bilan) o‘rganish
    2.1. Ansambl ijrochiligi xususiyatlari. Ijrochilik san’atining juda  ko‘p  jihatli  xususiyatlari mavjud.  Bular: xalq, mahalliy, vohaviy, shaxsiy, an’anaviy kabi iboralar bilan keng qo‘llaniladi.  

Davrlar o‘tishi bilan yuzaga kelgan bu jarayon hozirgi kunga kelib ancha rivojlangan hamda turli ijro uslublari bilan boyigan. Shunday bo‘lsada yirik maqomlar ijrochiligida o‘zining azaldan shakllangan ijro maktablari saqlanib qolinadi. Shu bois ularni «mumtoz» asarlar deb yuritiladi. 

Hozirgi kunda ansambl ijrochiligining turli tarkiblari shakllanganligini aytib o‘tish joizdir. Cholg‘ular ansamblining tuzishda ovoz imkoniyatlaridan kelib chiqib XX asrning allomasi A.Fitrat quyidagilarni qayd etadi: «Bizda «shashmaqom»dan birtasi chalinmoqchi bo‘lg‘anda majlisning tubandagi yo‘sinda borishi lozim ko‘rilgandir: ikki tanbur, bir dutor, yoxud ikki tanbur bilan bir qo‘biz (qo‘biz bo‘lmag‘anda uchinchi tanbur kamoncha bilan chalinadur) ikki yo uch hofiz o‘turadurlar, cholg‘ular ishga kirishadirlar»
. A.Fitrat albatta, bunda maqom ijrochiligidagi cholg‘ular guruhini tafsiya etgan. Xususan ansambl ijrochiligi uchun bir qator guruhlarni keltirgani ham matbuotda e’lon qilingan. Unda ansambllar soni to‘r guruhda tavsiya etiladi: Birinchi guruhda «Uch tanbur, bir rubob, bir dutor, bir g‘ijjak, bir болабон, бир қўшнай, бир чанг, бир дойра»; иккинчи гуруҳда «Икки tanbur, bir qo‘buz, bir dutor, bir nay, bir doyra»; uchinchi guruhda «Ikki tanbur, bir qo‘buz, dir doyra (dutor ham qo‘shilsa bo‘ladi)»; to‘rtinchi guruh hech bo‘lmaganda «bir tanbur, bir dutor, bir doyra burung‘i ustozlar shu, yo shunga yaqin bir tartib bilan musiqa chalg‘onlar»
. Bu holatda alloma ansambl bo‘lib ijro etishda cholg‘ular ovozining mutanosibligi muhimligini qayd etib o‘tgan. Nechog‘lik bu fikr to‘g‘ri bo‘lmasin, zamonaviy jarayonning texnik imkoniyatlarini ham nazarga olish o‘rinlidir. 

Xonanda va sozandalarning  turli tarkibdagi ansambllariga mo‘ljallangan asarlar yaratish kompozitorlik ijodiyotida ommalashgan. Ular ayniqsa, ommaviy yirik asarlarning tarkibida, ya’ni opera, balet, oratoriya janrlarida keng qo‘llanilgan.  To‘dalar ijrochilar soniga qarab o‘z tarkibiy nomlariga ham ega bo‘lganlar. Trio, kvartet, kvintet, sekstet, oktet va shu kabi tarkiblardir. 

Aslida,  ansambl ijrochiligi tinglovchilarga u yoki bu musiqa haqida to‘laqonli va yanada boy ifodaviy ta’surot in’om etadi. Shu bois, ansambl tarkibida faoliyat olib boruvchi sozandalar avvalo o‘zlarining muayyan malakalariga ega bo‘lishlari taqozo etiladi. Ansambl tarkibida o‘z cholg‘ularining imkoniyatini namoyish etish va umumiy talqindan tarannum etiladigan sadoni bir-biriga mutanosib va go‘zal ifoda topishiga o‘z hissasini qo‘shishi mumkin. 

Sozandalarda ansambl ijrochiligi ko‘nikmalarini shakllantirishda quyidagi omillarga e’tibr berilishi taqozo etiladi: a) asarning g‘oyaviy – badiy mazmunini idroklash; b) ijrochilik uslubining ajratishni; v) shakl mohiyatlarini teran tushunish va h.k. 

Asarning sozandalar tomonidan g‘oyaviy mazmunini idroklashi, maqsadli va to‘g‘ri talqin etilishida juda muhim omil hisoblanadi. Bu asarning xarakter, sur’at hamda dinamika masalalarining ifodaviy jonlanishida namoyon bo‘lib, o‘ziga xos ijrosini topadi. 
2.2. Shashmaqomning Nasr bo‘limi turkum asarlari. Shashmaqomning Nasr bo‘limi ikki yirik sho‘’badan iborat bo‘lib, ular quyidagi vokal turkum asarlarni o‘z ichiga olgan. Ular:
Birinchi guruh sho‘’ba turkum asarlar:

1. Saraxborlar va ularning taronalari

2. Talqinlar va ularning taronalari

3. Nasrlar va ularning taronalari

Ikkinchi guruh sho‘’ba turkum asarlar:

1. Mo‘g‘ulcha turkum ashulalari.

2. Savt turkum ashulalari

3. Mustazod turkum ashulalari

Shashmaqomning Nasr bo‘limiga oid bu turkum asarlar bo‘lajak maqom sozanda va xonandalari tomonidan chuqur o‘zlashtirilishi lozim. Birinchi guruh sho‘’balaridan Nasr turkumlarining musiqiy xususiyatlari tahlili quyidagicha.
Nasr ashulalar turkumi. “Nasr” so‘zi ko‘mak, yordam ma’nolarini anglatadi Shashmaqomning Nasr ashulalari va ularning taronalari turkumi o‘z janriga ko‘ra o‘zidan oldingi keluvchi Saraxbor va Talqin ashulalarning g‘oyasi hamda mazmunini rivojlantiruvga ko‘maklashuvchi asarlar hisoblanadi. Shu sababli Nasrlar Saraxbor va Talqin ashulalar kabi katta hajmga hamda keng diapazonga ega murakkab asardir. Nasr ashulalarning bir necha variantlari mavjud. Shashmaqomda Nasrulloi, Nasri  uzzol, Nasri Ushshoq, Navro’zi Sabo, Nasri bayot, Orazi Navo, Husainiy Navo, Nasri Chorgoh, Nasri Segoh, Navro’zi Xoro, Navro’zi Ajam, Muhayyari Iroq va Chambari Iroq kabi nomlanadi. Nasrlar Shashmaqomda eng ko’p sonni tashkil etuvchi sho’balardir. Ular ayniqsa Navo va Dugoh maqomlaridagi Oraz nomli sho’balar timsolida o’zining “zafar” ma'nosini ifodalay oladi. Masalan Orazi Navo sho’baga oraz deb nom berilishiga sabab u Navo maqomining qiyofasidir. Saraxbor ushbu maqomdagi ohanglar haqida xabar bersa, Orazi Navo Navo maqomining eng rivojlangan nuqtasi ya'ni hisoblanadi. Bu sho’ba ijrochidan yuqori mahorat talab qiladi. Sababi ijro jarayonida kuy matnidagi zamzama, hanglar hamda zangulalarni talab darajasida ijro etish oson kechmaydi. Shunga qaramasdan Orazi Navo ushbu xususiyatlari bilan go’zaldir.

 Nasr ashulalarning hajmi katta bo‘lganligi sababli ularda bir necha namud va avjlar keladi. (Uzzol, Ushshoq, Muxayyari Chorgoh, Oraz, Navo va b. Zebo pari, Turk kabi avjlar.)

Nasr ashulalarning doira usuli asosi 2/4 o‘lchovli oddiy takt bo‘lib, ularning qo‘shilishidan 6/4 ( 2/4 + 4/4 ) murakkab tizim yuzaga keladi:

Misol sifatida Buzruk maqomidagi Alisher Navoiy (XV asr) g‘azali bilan ijro etiladigan Nasrulloi ashulasiga diqqat qiling:
Nasrulloi – Buzruk maqomining birinchi guruh sho‘balariga kiradi. Kuy Nasr usulida, 6/4 (2/4; 4/4) o‘lchovida ijro etiladi.

      Bu asar g‘oyatda ulug‘vor  ashulalardan biridir. Ma’lumki, Shashmaqomda Turk va Zebo pari avjlari qo‘llaniladi. Ushbu ashulaning o‘ninchi va o‘n to‘rtinchi satridan keyin avji Turk qo‘llanilgan, bu bilan Shashmaqom ashulalarida avjlarni qo‘llash boshlanadi. Shu ma’noda avji Turk – musiqiy ohang va she’riy matndagi muayyan o‘rinning intonatsion ifodasining eng yuqori cho‘qqida (registrda) ijro etilishidir. Nasr ashulalar aynan avjlarning o‘rinli berilishi bilan to‘laqonli ijro etiladi.

Bo‘lajak maqom sozandalari Nasr ashulalar va ularning taronalari turkumi ijrosini o‘zlashtirishda quyidagilarga diqqat qilishi lozim:

1. Nasr ashulalarning keng diapazonli xususiyatga egaligi;

2. Nasr ashulalarda bevosita avjlarning qo‘llanilishi;

3. Nasr ashulalarning sokinlik bilan ijro etilishi;

4. Nasr ashulalar ijrosi tinglovchida umid va ishonch ruhini uyg‘otishi.

M.Xalilov rahbarligidagi “Tarannum” ansambli. 2010 yil.
Nasri Ushshoq – Rost maqomining birinchi guruh sho‘basiga kiradi. Asar Talqini Ushshoqdan keyin keladi va Nasr usulida 6/4 (2/4; 4/4) o‘lchovda ijro etiladi.

Pastki diapazonda keladigan pardalar dutorni ikkinchi torida “pizzicato” uslubiga xos chalinadi. Kuyning boshlanish qismida ham xuddi shu uslubdan foydalaniladi.

Ansambl ijrosida kuy tarannumi uchun zarur bo‘lgan rang-barang ifodaviy bezaklarni barcha cholg‘ularda bir xil sadolanishi juda muhimdir. Qolaversa, har bir cholg‘uni intonatsion jarayoni kuzatilishi, kamonli va puflama cholg‘ularning ohang birligi, urma va chertma cholg‘ularning zarb mutanosibligi, butun ansamblning bir xildagi jarangiga erishilishi taqozo etiladi. Bunda har bir sozandaning ansamblni his etib ijro etishi, individual salohiyati juda ahamiyatli hisoblanadi. Ansamblning tarkibida kichik guruxlar tashkil etilishi hamda yakka ijroga urg‘u berilishi ham yaxshi natijalarga olib keladi. Odatda, bu jarayon asarning murakkab qismlarini, murakkab bezakli joylarini talqin etish bilan bog‘liq va asarning mushkul bezakli qismlarini alohida guruhlar bilan ishlash evaziga o‘zlashtiriladi. Qayd etish joizki, asarning muayyan bo‘laklarini alohida cholg‘uga ham yuklash mumkin. Bunda ansambl ma’lum tayanch va asarga ohangdosh bo‘lgan pardada, usul berib turish yo‘li bilan jo‘r bo‘lib turadi. Albatta, guruhlarga bo‘linib ijro etishning bir tizimda va intonatsion birlikda amalga oshirilishi juda muhimdir. 

Hojixon Boltayev rahbarligidagi Xorazm Maqomchilar ansambli. 1972-yil
2.3. Ijro mahoratini oshirish usullari, tovush hosil qilish, intonatsiya va shtrix. Ansambl sinfi o‘qituvchisi talab qilgan tovush kuchida, umumiy ritmni saqlagan holda, o‘z ijrosi bilan boshqalar ijrosini moslagan holda ijroga erishish uchun ansamblda asosiy asar ustida ish boshlashidan avval gammalar va mashqlar ijro etiladi. Bunda asosiy maqsad cholg‘ularning xona sharoitiga moslashishiga, cholg‘ularning sozi turg‘un bo‘lishiga, ovozlarning sofligiga ta’sir etadigan kamchiliklar bartaraf etilishiga qaratilishi kerak. Ansambl uchun tanlangan asarning nota yozuvida mezrobli cholg‘ular va doyraning shtrixlari ko‘rsatilmaydi. Shuning uchun har bitta asar ijrosi davrida o‘qituvchi ma’lum notalarni tegishli shtrixda (masalan yakka zarb bilan yoki tremolo, qaysi notani pastga yoki yuqoriga chalish) ijro etish lozimligi bo‘yicha vazifa qo‘yadi va ushbu shtrixlarga barcha amal qilishini talab qiladi. 
Ijro mahoratini o‘stiruvchi mashqlarni tavsiya qilish, asarlarda uchraydigan texnik jihatdan murakkab joylarni o‘zlashtirishni soddalashtirish, shuningdek tinimsiz ijro texnikasini o‘stirish maqsadida etyud va gammalarni avval vazmin keyin tezroq tempda chalish orqali ijro mahorati o‘stiriladi. Bunda, har bitta cholg‘uning imkoniyatlari va ijrochining individual xususiyatlaridan kelib chiqib, alohida vazifalar berilishi mumkin.
Mavzuni mustahkamlash  uchun  savollar va amaliy topshiriqlar:

1. Ansambl ijrochiligining qanday o‘ziga xos xususiyatlari mavjud?

2. XX asrning allomasi A.Fitrat qayd etgan maqom ansambli tarkibi qanday?

3. Sozandalarda ansambl ijrochiligi ko‘nikmalarini shakllantirishda qanday omillarga e’tibor berilishi taqozo etiladi?
4. Nasr turkumlari Shashmaqomning qaysi guruh sho‘balaridan o‘rin olgan?
5. Nasr ashulalarining doira usullari qanday o‘lchovda ijro etiladi?
6. Nasr ashulalarida qaysi namudlar qo‘llaniladi?
7. Shashmaqomning Nasrulloyi, Nasri Uzzol, Nasri Ushshoq, Nasri Bayot, Nasri Chorgoh va Nasri Segoh ashulalari hamda ularning taronalari musiqiy ijrosini o‘zlashtiring. 
8. O‘z ijroyingizni ansambl ijrosiga moslagan holda ijroga erishish ustida ishlang.
9. Ijro dasturida belgilangan Nasr turkum ashilalarini nota matni orqali o‘zlashtiring.
10. Ijro mahoratini oshirish usullari, tovush hosil qilish, intonatsiya va shtrixlarni puxta o‘zlashtiribg.

Xorazm Maqom ansambli 2022-yil

3-mavzu: Farg‘ona-Toshkent maqom yo‘llari yoki Xorazm maqomlari tarkibidagi murakkablik darajasi o‘rtacha bo‘lgan asarlar yoki o‘rtacha murakkablikdagi o‘zbek xalq kuylaridan o‘rganish.
10.1. Farg‘ona-Toshkent  maqom  yo‘llari.  Farg‘ona-Toshkent  maqom  yo‘llari maqomotning  muhim  tarkibiy   qismi hisoblanadi. “Dugoh Husayniy”, “Shahnozi Gulyor”, “Bayot”, “Chorgoh” ijrolari turkum sifatida mashhurdir. Farg‘ona, Toshkent, Samarqand vohalarida, Qozog‘istonning Chimkent viloyatida va boshqa shaharlarda Shashmaqom asosida turli shakllardagi cholg‘u va ashula yo‘llari yaratilganligi ma’lum. Shular jumlasidan mashhur cholg‘u asarlar: besh qismli Nasrulloyi, Munojot turkumi, Cho‘li Iroq, Navoning bir necha cholg‘u namunalari, Navro‘zi Ajam, Ajam va uning taronalari, Ilg‘or, Miskin va Adoyining besh qismli turkumi, ikki qismli Mirzadavlat, Madalibek, Beksulton, Cho‘li Qurd, Sayqal, Suvora yo‘llari, Mushkuloti Dugoh va uning Ufari, Dutor Bayoti, O‘yin Dugohi, Rost Panjgoh Qashqarchasi, Dilhiroj, Mushkuloti Segoh va uning Ufari, patnisaki uslubda chalinadigan Dugoh, Segoh va Ushshoq namunalari Qari Navo, Surnay yo‘llaridan Buzruk, Navo, Iroq, Dugoh, Dugohi Xusayniy, Nasrulloyi, Chorgoh, Mustahzod, Dashti Navo kabi o‘nlab kuylar mahalliy bastakorlar tomonidan maqomlar asosida yaratilgan bo‘lib, musiqiy madaniyatimizning bebaho durdonalari sanaladi. Yuqoridagi sanab o‘tilgan cholg‘u yo‘llari turkumli va yakka-yakka ijro etiladigan kuylardan iboratdir. Farg‘ona-Toshkent maqomlarining ashula variantlari ham turkum va yakka tarzda ijro etiladigan ashulalar bo‘lib, juda katta ko‘rinish hosil qiladi. Farg‘ona-Toshkent  maqom   yo‘llari  Shashmaqomning  Saraxbor, Nasr, Savt  va  Mo‘g‘ilcha  sho‘balari  ashulalari bilan uyg‘un holda yaratilganligini ko‘rish mumkin. Shashmaqom asarlarining  doira  usullari, takt-ritm  o‘lchovlari, ularning  shakllari hamda ularga xos g‘azal vazn o‘lchovlari ham  o‘z aksini topgan.  Farg‘ona-Toshkent  maqom   yo‘llarining ushbu  xususiyatlarini har bir yosh xonanda va sozanda talabalar puxta o‘zlashtirishlari maqsadga muvofiq bo‘ladi.

       Farg‘ona-Toshkent  maqom  yo‘llari ijrosini  amaliy o‘zlashtirish jarayonida  talabalar quyidagilarga  e’tibor qaratishlari tavsiya etiladi:

1. Nasrulloi, Mushkuloti Dugoh, Mushkuloti Segoh, Bayot, Dugoh-Husayniy va Chorgoh yo‘llari Shashmaqomning  shu  nomlar   bilan  atalgan  sho‘balari  asosida  yaratilgan;

2. Shahnozi  Gulyor  esa  asosan  Rost  va  Segoh  maqomi  sho‘balari  asosida  yuzaga  kelgan.

Shu  bois Shashmaqom  tarkibidagi asarlardan   yaxshi   xabardor  bo‘lgan  yosh sozanda va xonandalar  Farg‘ona-Toshkent  maqom  yo‘llari xususiyatlarini  tez  va  kutilgan  darajada   o‘zlashtira  oladilar. 

3.2.Farg‘ona-Toshkent maqom yo‘llari ijrochiligi  uslublari. Uslub masalasi ko‘p jihatli mezon hisoblangan. Har bir uslubni o‘zini xarakterlovchi tomonlari mavjud. Chunki uslubning asosiy jihatlaridan biri  talqin bilan bog‘liqdir. Mumtoz namunani turli uslublar yoki talqinlarda ijro etish bu ham ijrochilikning mevasidir. Shu bois, har bir uslubning to‘g‘ri talqin etish jihatlarini anglash juda muhimdir. Shu bilan birga mavjud uslublarni imkon qadar mukammalroq o‘zlashtirib hamda o‘z ijrolarida o‘rniga qo‘yib qo‘llashlari, ijrochilik amaliyotidagi keng ommalash omillardan hisoblanadi. 

Ansambl ijrochiligida uslublarni qorishib ketishidan asralish uchun, bir tekisda talqin etishga erishish lozim bo‘ladi. 

Demak, har bir asarni ansambl bo‘lib ijro etishda, texnik va badiiy bezaklarni barcha sozandalarda bir-biriga mutanosib (bir xilda) talqin etilishi shart. Asarni original holatini to‘laqonli o‘zlashtirish muhim shartlardan hisoblanadi. Shundagina toza talqinga erishiladi. (Ansambl dastalarida cholg‘ular sonini haddan tashqari ko‘paytirmaslik mezonining ma’nosi ham shundadir).

An’anaviy musiqaning janr xususiyatlari ham ansambl va ijro amaliyotida o‘ziga xosliklari bilan muhim ahamiyat kasb etib kelgan. Tushinish lozimki, avvalo janrning o‘zi asosiy g‘oyani, uning mohiyatini va ijro talqinini anglatadi. Shu bois, ijrochi uchun an’anaviy musiqada janrlar tizimini idroklash yaxshi natijalar beradi. Musiqa janrlarining barchasi muayyan qabul qilingan shaklda yaratiladi. Ijroning mezonidagi barcha dinamik unsurlar ham unda ifodasini topadi. 

Sozandalar tomonidan ijro etilayotgan asarni puxta bilish, g‘oyasi, mazmuni, uslubi hamda shaklini yaxshi idroklagan holda bir-birini eshitib talqin etish ansambl ijro uslubining asosi hisoblanadi. 

Farg‘ona-Toshkent  maqom  yo‘llari ijrochiligi uslubida o‘ziga xos xususiyatlar ko‘zga tashlanadi. Ularni ijro etishda xonandalar tomonidan tanbur, dutor, g‘ijjak, sato, doira  kabi  cholg‘u  turlari  keng qo‘llanib  kelingan. Cholg‘ular turlarining  keng  qo‘llanishi Farg‘ona-Toshkent maqom yo‘llari cholg‘u ijrochiligida jo‘rnavozlik san’ati keng  rivojlanishiga  olib  kelgan. Shuningdek, sozandalar ansambli jo‘rligidagi yakka ijro va xonandalar ansambllarining rang-barang ijro variantlari ham ommalashgan.

  Bundan tashqari, Farg‘ona-Toshkent maqom yo‘llari ijrochiligida shu  mintaqaga  xos  bo‘lgan  tezkor  ohangdorlik, usullarining  nisbatan  jarangdor  qo‘llanishi  va  ashula  harakatiga  mos  ritm-taktik  o‘lchovlar  yaqqol   ko‘zga  tashlanib  turadi. 

  Mazkur maqom yo‘llari ijrochiligiga hofizlarning faol sozandaligi  ham o‘ziga xos uslublarga ega bo‘lishini ta’minlagan. 

        Ta’kidlanganlarga   misol  tariqasida  Chorgoh turkum asarlarini  keltiramiz:

3.3 . Musiqiy asar ustida ishlash bosqichlari tanlangan asar ustida ishlar bosqichma-bosqich olib boriladi. Yangi tarqatilgan asar muallifi va asarning o‘ziga xos tomonlari haqida ansambl sinfi o‘qituvchisi og‘zaki ma’lumotlar berib, ansambl ijrosida asarni boshidan oxirigacha bir marta chalib chiqiladi. Bunda imkoni boricha ijroni to‘xtatmasdan asarning oxirigacha ijro etilishiga erishish zarur. Keyingi bosqichda asarni ijro etishda yo‘l qo‘yilgan xatolar o‘qituvchi tomonidan bildiriladi va ijroni to‘g‘ri tashkil etish bo‘yicha og‘zaki ko‘rsatmalar beriladi. Shundan keyin asarning eng murakkab joylarini alohida ishlash yoki asarni frazalar, jumlalar va qismlarga bo‘lgan holda ishlash jarayoniga o‘tiladi. Asarning to‘g‘ri ijro etilgan qismlari bog‘lanib, asarning oxirigacha shunday jarayon davom etadi. Ijro jarayonida o‘qituvchining nuqtai-nazarida noto‘g‘ri talqin qilinayotgan takt yoki bo‘laklar ustida ish olib borilaveradi. 

Mavzuni mustahkamlash  uchun   savollar va amaliy topshiriqlar:

1. Farg‘ona-Toshkent  maqom  yo‘llarini  qaysi  maqomlar  tashkil  qiladi?

2. Farg‘ona-Toshkent  maqom  yo‘llari  qanday  yaratilgan?

3. Farg‘ona-Toshkent  maqom  yo‘llari  ijrochiligi  qanday  xususiyatlarga  ega?

4. Mazkur  maqom  yo‘llari  ijrochiligi  uslubida  nimalar  ko‘zga  tashlanadi?
5. Musiqiy asar ustida ishlashning qanday asosiy bosqichlari bor?
6. Musiqiy asarning eng murakkab jumlalari qay tarzda o‘zlashtiriladi?
7.  Farg‘ona-Toshkent  maqom  yo‘llari   tovushqatorlarini  o‘zlashtiring.
8.  Mazkur  maqom  yo‘llari   tovushqatorlari asosida texnik mashqlar bajaring va badiha qiling.
9. Farg‘ona-Toshkent  maqom  yo‘llari  cholg‘u  ijrochiligi  uslublariga  xos  xususiyatlarini  o‘rganing.
10. Ijro dasturingizga kiritilgan musiqiy asarlarni parda, usul va shakl jihatidan tahlil qiling va o‘zlashtiring.

4-mavzu: Bastakorlar ijodiyoti yoki sharq xalqlari maqomlaridan namunalar o‘rganish
4.1. O‘zbek bastakorlik ijodiyoti. Tarixiy ma’lumotlarga ko’ra bastakorlik san’ati 1500 yillik tarixga ega. Hozirgi kunga qadar o‘sha davrlarda yaratilgan ko’plab musiqa asarlarning nomlari va ular to’g’risidagi ma’lumotlar musiqa adabiyotlaridaga kiritilgan. Bastakorlar o’zlariga in’om etilgan noyob iste’dod orqali xalqning ma’naviy dunyosini ohanglarda aks ettiruvchi ijodkorlarsifatida e’tirof etiladi. Shu bois davrlar osha ulaming nomlari tarix zarvaraqlaridan munosib o’rin egallab kelgan. Ular tomonidan yaratilgan go’zal musiqiy namunalar avloddan- avlodga o‘tib kuylanib kelinadi. Chuqur mazmunga ega bo’lganlari esa umrboqiy mumtoz asarlar qatoridan joy olgan. 


Bastakorlik ijodiyoti – o‘zbek madaniyati va san’atining Uyg‘onish davri jarayonida (XIV – XIX asrning birinchi yarmi) eng yuqori darajaga ko‘tarilganligi musiqaga oid tarixiy asarlarda mualliflar tomonidan muayyan misollar asosida ochib berilgan. Navoiy, Bobur davri (XV- XVI asrlar) musiqiy manbalari shuningdek, “Boburnoma”da Xoja Abdullo Marvarid, Yusuf Xoja Andijoniy, Qul Muhammad Udiy, Ustod Shayxiy Noyi kabi ko‘plab bastakorlarning nomlari zikr etilgan bo‘lib, XVI-XVII asrlar chegarasiga oid bastakorlik san’ati Darvishali Changiyning “Tuhfat us-surur” nomi bilan yetib kelgan musiqaga oid risolasida shular kabi 340dan ziyod shaxslar mufassal yoritilgan.
 Darvishali Changiy o‘zi ham benazir bastakor bo‘lgani holda Amir Fatxiy Toshkandiy, Xojai Ja’far Qonuniy, Ali Do‘sti Nayi, Mir Mastiy, Mavlono Hasan Kavkabiy, Husayn Oxun, Imomquli Udiy, Zaytun G‘ijjakiy, Xoja Abdullo Marvarid, Zaynulobiddin Changiy, Abdulqodir Marog‘iy singari ilm va ijodda benazir tafakkur sohiblarining nomlarini alohida hurmat bilan tilga oladi.
 

XX asrga kelib xalq  musiqa namunalari ham yozma ifodasiga ega bo‘la boshladi. Musiqashunos olimlar, folklorshunos amaliyotchilar tomonidan xalq musiqa namunalari, shular qatorida mumtoz musiqamizning mukammal namunalari bo‘lgan maqomlarimiz ham notaga olinib, bir qator kitoblar ko‘rinishlarida nashr etila boshlandi. Dastlab V.Uspenskiy, N.Mironov, Ye.Romanovskaya, I.Akbarovlar ushbu sohada o‘z ilk ijod namunalarini xalqimizga taqdim etdilar. XX asrning o‘rtalariga kelib bu soha bo’yicha ham tadqiqot qiluvchilar soni ancha ortib bordi. Ular orasida akademik Yunus Rajabiy mazkur ishlarga ulkan hissa qo‘shdi. Keyinchalik ham ushbu jarayon bir qator musiqashunos olimlar tomonidan o’ziga xos davom ettirilib o‘tmish va zamonaviy musiqa namunalami notaga olib, turli musiqiy adabiyotlar va nota to’plamlari orqali taqdim etib kelinmoqda.


XX asrda o‘zbek bastakorlik san’ati jadal rivoj topdi. Shu davrgacha o‘zbek bastakorlari ijodida asosan maqom va maqom yo‘llariga xos musiqiy namunalar ijod etilib kelingan bo’lsa XX asrga kelib, zamon talabiga mos musiqiy tafakkur yangilandi va o’ziga xos yangicha yo‘nalishlarda ijodiy asarlar yaratildi. Bastakorlik ijodiyotida kompozitorlar bilan bastakorlaming hamkorligi natijasida yangicha ijodiy yo‘nalishlari yuzaga keldi. Bunga yorqin misol 30- yillarda yaratilgan kuy, qo'shiqlardir. Shu davrda o'zbek musiqali drama janri shakllanib, unda asosan xalq va mumtoz musiqa merosidan keng foydalanildi. Shu sababli o’sha davr bastakorlarining aksariyati yangi janrlarlar uchun musiqa tanlash va spektakllarga moslashtirish bilan o‘z ijodlarini boshlaganlar. Mazkur jarayonlar natijasida bastakorlik maktabi shakllanib keyingi yillar davomida o‘zining rivojlanish davrlarini o‘tagan.


Ixtisoslik bo’yicha barcha amaliy fanlar orqali bastakorlik ijodiyotiga mansub turli shakldagi musiqiy asarlardan namunalar o’rganish ko’zda tutilgan. Shu bois biz ham Ansambl sinfi fani uchun taqdim etilayotgan ushbu O’quv qo‘llanmamizga bizga ma’lum bo’lgan bastakorlarning keksa avlod vakillari Hoji Abdulaziz Abdurasulov, To‘xtasin Jalilov, Yunus Rajabiy, Immomjon Ikromov, Muxtorjon Murtazoev, Jo‘raxon Sultonov, Komiljon Otaniyozov, Dono Zokirov, Muhammadjon Mirzaev, Komiljon Jabborov, G‘anijon Toshmatov, Saidjon Kalonov, Faxriddin Sodiqov, Nabijon Hasanov, Sulton Hayitboev, Sayfi Jalil, Xolxo‘ja To‘xtasinov, Saloxiddin To‘xtasinov, Fattohxon Mamadaliev, Orifxon Hotamov, kabi vakillari hamda hozirgi davrda o‘z bastakorlik ijodi bilan elga tanilgan Abduhoshim Ismoilov, O‘lmas Rasulov, Ahmadjon Dadaev kabi bastakorlarning ayrimlarini ijod namunalaridan asarlar kiritdik. Asosiy maqsadimiz, o‘zbek bastakorlik san’atining ijodiy namunalarini amaliy o'rganish, an’anaga xos o‘zlashtirish va zamonaga mos talqin etishdan iborat. 

4.2. Ansambl ijrochiligida usul ta’limoti
. An’anaviy musiqa ijrochiligida parda va usulni puxta o’zlashtirish asosiy talablardan hisoblanadi. 

«Musiqachi-bastakorlar – deb yozadi I.Rajabov – o‘tmishda doyra usullarini ifodalashda ma’lum qoidaga asoslangan ritmlar uslubini ixtiro etganlar... Doyra usullarida ishlatiladigan bu ruknlar aruzdagi vaznlarni ham ifodalay olgan»
. 

Darhaqiqat, usulning musiqa ijrochiligida muhimligi beqiyosdir. Uning zaminida musiqaning falsafiy ma’nosi mujassamlangandir. 

«Musiqada agar parda makon (nag‘malarni o‘rni, joylashuvi) bo‘lsa, iyqo’
 (usul, vazn) zamon omili, vaqti oqimining tartiblashuvidir. Nag‘malar orasida o‘tadigan vaqt (iyqo’) maqom ilmida, odatda, usul tushunchasida mujassamlanadi»
. Xatga tushirish yoki tadqiq etish jarayonida «tan, ta-na-nan» kabi harfiy iboralar shaklida yozilgan usullar aynan musiqaning doyra usullari ekanligiga shubha yo‘q. Bu borada A.Fitrat yozadi: «Ba’zi eski musiqiy kitoblarda ko‘rganimiz «zarb-i asl» (tub chertish) atamasi shul chirmanda usulidan boshqa narsa bo‘lmasa kerakdir. Demak, bizning bukungi «bum bak»  usulimiz haqiqiy usul bo‘lg‘an «tan, tanana»ning qisqartirilib, doira bilan ko‘rsatilganidir»
.

Maqom ijrochiligida har bir ijrochi maqomlarning usul tizimini o‘zlashtirib idroklashi qat’iy talab etiladi. Usullarni o’zlashtirish jarayonida oddiy usullardan murakkab usullarga qarab o’zlashtirish hamda ularning o’ziga xos jihatlarni tushunib anglash taqozo etiladi. 

Har bir sozanda yoki xonandaning usulga pishiq yondosha olishi ansambl ijrochiligi sifatini ta’minlashda muhim ahamiyat kasb etadi. 

4.3. Musiqiy jumla, tovushqator va dinamik belgilar. Ansamblda ijro etilayotgan asarlarni qismlarga va qismlarni jumla va frazalarga bо‘lish orqali musiqaning shakli aniqlanadi va har frazani alohida, keyin frazalarni qо‘shish orqali musiqiy jumla hosil qilinadi. Bir nechta musiqiy jumladan esa asarning qismi paydo bо‘ladi. Yangi asarlarni о‘zlashtirish jarayonida har bitta fraza, jumla uchun alohida tovush kuchi talab etilishi mumkin. Dinamik belgilar asarda uchraydigan forte, piano, messo forte, messo piano, pianissimo, fortissimo, sforsando, subito piano, kreshendo va diminuendo kabi dinamik belgilarga rioya qilish lozim bо‘ladi. Bunda har bitta dinamik belgiga mos tovush kuchini hosil qilishda murakkabliklar tug‘ilishi mumkin. Chunki har bitta cholg‘uchining о‘z pianosi va о‘z fortesi mavjudligi, ularning ijro imkoniyatlari va cholg‘usining sifatidan bо‘lishi mumkin. Ansambl ijrosida esa ana shu tafovutlarni yо‘qotish, ya’ni hamma ijrochilarning bitta dinamik belgida bir xil kuchdagi tovushni hosil qilish masalalari hal etiladi.

Mavzuni mustahkamlash uchun savollar va amaliy topshiriqlar:
1. Bastakorlik ijodiyotining tarixiy taraqqiyoti qanday kechgan?

2. Ilk o‘rta asrlar bastakorligi qaysi davrlardan boshlangan?
3. XX asr o‘zbek bastakorlik san’atida qanday xususiyatlar ko‘zga tashlanadi?
4. Zamonaviy bastakorlar ijodiyoti to‘g‘risida qanday fikr bildirasiz?
5. Ansambl ijrochiligida usul ta’limoti qanday yo‘lga qo‘yiladi?
6. O‘zbek bastakorlik ijodiyoti namunalaridan ijro dasturingiz asosida asarlar o‘rganing.

7. Bastakorlik ijodiyotiga mansub asarlarni lad, parda, usul va shakl nuqtai nazaridan tahlil qiling.

8. Musiqiy metro-ritm asoslari, usullar va ularning nazariyasini o‘zlashtirib boring.
9. Maqomlarning usul tizimini o‘zlashtiring.

10. Usulning asosiy xususiyatlarini anglagan holda ularning turlari bilan tanishib chiqing, ularni chertib musiqiy asar kuylang.
11.  Oddiy va murakkab usullarni idroklab yod oling.
12.  A.Fitratning «O‘zbek musiqasi nazariyasi va uning tarixi» kitobida keltirilgan usullarni o‘qing va Shashmaqom usullari bilan solishtirib ijro eting.
13.  O‘zlashtirayotgan musiqiy asarni hirgoyi qilib kuylang va doirada o‘ziga o‘zi usul berib kuylash uslubini o‘zlashtirish.

G L O S S A R I Y

АKKОRD (it. Accordo, fr. Accord - birdаmlik)– turli bаlаndlikdаgi uch vа undаn оrtiq tоvushlаrning qo‘shilib, yaхlit hоldа yangrаshi. Аkkоrd оdаtdа terцiya Intervаli bo‘yichа tаqsimlаnаdigаn tоvushlаrdаn hоsil bo‘lаdi. To‘rt tоvushli аkkоrd – septаkkоrd, besh tоvushli аkkоrd – nоnаkkоrd, оlti tоvushli аkkоrd – undetsimаkkоrd deyilаdi.

АNSАMBL (fr. Ensemble - birgаlikdа)- 1. Vоkаl yoki chоlg‘u musiqа аsаrining bir nechа ijrоchi tоmоnidаn ijrо etilishi. 2. Bir to‘dа sаn’аtkоrlаrning bir butun bаdiiy jаmоа hоldа chiqishi. 3. U qаdаr kаttа bo‘lmаgаn хоnаndа yoki sоzаndаlаr jаmоаsi uchun yarаtilgаn musiqа аsаri. Ijrоchilаr sоnigа qаrаb bu аnsаmbllаr turlichа аtаlаdi. Ikki ijrоchi – duet, uch ijrоchi – triо yoki tertset, to‘rt ijrоchi – kvаrtet, besh ijrоchi – kvintet, оlti ijrоchi – sekstet, etti ijrоchi – septet, sаkkiz ijrоchi – оktet vа h.k. Bа’zаn аnsаmbl so‘zini Оrkestr yoki хоr jаmоаsining kichrаytirilgаn turigа hаm аytilаdi.

ASHULA – keng tarqalgan vokal (kuylash) janri va shakli bo‘lib, she’riy va musiqiy obrazlar bir-biri bilan uyg‘un gavdalanadi. An’anaviy ashlular katta ashula, maqom aytishlari, ashulalar va xalq qo‘shiqlaridan iborat.

AN’ANAVIY XANANDALIK IJRO USLUBLARI – Sharq an’anaviy ashula ijrochiigida uch asosiy ijro uslublari farqlanadi: 1) binigiy - dimog‘ ovoz bilan kuylash; 2) guligiy – tamoqdan chiqariladigan ovoz bilan kuylash; 3) ishkamiy – ko‘krak-qorindan chiqariladigan ovoz bilan kuylash. Hofiz mazkur uchala turni ovozga ega bo‘lishi va ular asosida kuylashi mumkin.

ABDURAHMONBEGI – Abdurahmonbek shaxs nomi bilan bog‘liq ashula va musiqa yo‘li.

AVJ (arab. cho‘qqi, balandlik) – musiqa asari bayoni va rivojida eng baland nuqta (kulminatsiya).

ALT (lot. altus – baland) – 1) Bolalar past ovozi. 2) Xor yoki ansambldagi vocal partiyasi nomi.

ALTINO – q. Tenor

ARTIKULYATSIYA APPARATI – musiqa tovushlarini badiiyan shakllantiruvchi nutq organlar tizimi. Unga (boshqarish mumkin bo‘lgan) aktiv organlar – ovoz paylari, til, lablar, yumshoq tanglay, halqum, quyi jag‘ hamda passiv organlar – tishlar, qattiq tanglay, yuqori jag‘ qismlari kiradi.

BARITON (yunon. barytonos – past ovoz) – Tenor bilan bas oralig‘idagi erkak xonandalar ovozi, diapazoni – katta oktavadagi «lya» dan birinchi oktavadagi «lya» ga qadar. Odatda B.lar lirik (ovoz yengilligi b–n tenorga yaqin) va dramatik (kengligi va kuchi basga yaqin) turlariga ajratilib turadi.

BAS (ital. basso – pastki) – Erkaklarning eng past ovozi; diapazoni katta oktavadagi «fa» dan birinchi oktavadagidagi «fa» ga qadar. Tessituraga ko‘ra yuqori va past turlari bor. Yuqorisi kuychan B. (basso cantante, ba’zan yorqin sadolanishi sababli baritonli B.) deb ataladi. Pastki va barcha markaziy chuqur tovushlarning kuchli

sadolanishiga ega bo‘lgan eng past (basso profundo) B. diapazoni kontroktavadagi «lya» dan - kichik oktava «lya» ga qadar, bularni – oktavachilar deb ham atashadi.

BOLALAR OVOZI – ovoz turi; ovoz apparatining kichik hajmi tufayli kattalar ovozidan g’oyatda farq qiladi. B.o. (bolalar yoshidan qat'iy nazar)ga mayinlik, sadosini jarangdorligi, ingichka (faltset) tovush hosil qilish va sado kuchining cheklanganligi kabi hususiyatlar xos. Diapazoni septima (birinchi oktava «re» dan ikkinchi oktava «do» ga qadar). 7 yoshdan ovoz tuzilmalarida maxsus kuylash mushaklari shakllana boshlaydi va bu jarayon 12 yoshda to‘liq tugaydi. Bolada ingichka tovushdan tashqari ko‘krak qafasida hosil bo‘ladigan tovush turidan foydalanish imkoniyati paydo bo‘ladi. 13 yoshida garchi sof ingichka tovushni ishlatsa ham ko‘krak ovozining yangrashi belgilari namoyon bo‘la boshlaydi va diapazoni oktava yoki detsima (birinchi oktava «do» dan ikkinchi oktava «mi-fa») gacha kengayadi. Qizlar va o‘g‘il bolalar ovozi jaranglashi jihatidan deyarli farq qilmaydi, faqat diapazoni boyicha bo‘linadi: baland, diskantlar (soprano) diapazon (birinchi oktava «do», ikkinchi oktava «fa–sol»)ga ega; past altlar (kichik oktava «lya-sol» – ikkinchi oktava «re-mi»). Jinsiy yetilish tufayli (odatda 12–15 yoshlarda) ovoz (mutatsiya) o‘zgarishga uchraydi. Qizlar ovozi ayollar ovozining mukammal jarangiga ega bo‘ladi. O‘g‘il bolalar ovozi o‘zgarish davrida tahminan bir oktavaga pasayadi.

BUT (SANAM, MA’SHUQA) – mumtoz ashulalarda oliy maqsad va murodning qalbda nomoyon bo‘lishi.
VOKALIZ (frants. vocalize, lot. vocalis – unli tovush) – So‘zsiz, unli tovushlarda kuylash uchun musiqiy asar. O`quv vokalizlar –mashqlardan matnli vokal asarlarga o`tuvchi muhim bog‘lovchi vosita.

VOKALIZATSIYA – so‘zsiz kuylash; odatda unli tovushlar yoki biror bir so‘zning ayrim bo‘g‘inlari yordamida kuylanadi.

VISOL – vahdat maqomi, ya’ni inson komil ruhining o‘z aksi Mutloq Ruhni anglab etish.

GESU – ip-arqon, Ma’shuqning sochi Oshiqni visolga etkazuvchi arqondir.
DAHAN (OG‘IZ) – Allohning maxfiy siri, ya’ni g‘ayb olami
DIAPAZON [yunon. diapason (chordon) – hamma (torlar)aro] – ovozning eng pastidan - eng balandigacha bo‘lgan tovushlar hajmi. Har bir professional opera xonandaning ovoz D. odatda kamida ikki oktavali bo‘lishi shart.
DIАTОNIKА (yun. Diatonikos – bir tоndаn ikkinchi tоngа o‘tish) – lаdning аsоsiy bоsqichlаri izchilligidаn vujudgа kelаdigаn musiqiy tоvushlаr tizimi. Tаbiiy mаdоr, minоr vа o‘rtа аsr lаdlаri uchun аsоs bo‘lgаn аsоsiy etti pоg‘оnаdаgi tоn vа yarim tоnlаr diаtоnikаgа kirаdi.

DIАTОNIK GАMMА – lаddаgi аsоsiy tоvushlаrning birin-ketin izchilligi. To‘liq diаtоnik gаmmаdа ettitа tоvush bo‘lаdi.

DIKTSIYA (lot. dictio – nutq talaffuzi) – kuylashda adabiy matnni to‘g‘ri (savodli va aniq) talaffuz qilish malakasi. Yaxshi D. – vocal ijrosining muhim shartlaridan.

DINAMIKA (yunon. dinamis – kuch) - tovushlarning sadolanish kuchi bilan bog’liq bo‘lgan jarayon majmui. Musiqaning eng muhim ifoda vositalaridan biri. D. tuslar (forte, piano, cresc., diminuendo va b.)ni qo‘llash musiqaning mazmuni va badiiy mohiyatini teranlashtiradi.

DIL (QALB, KO‘NGIL) – Allohning nuri jilolanadigan makon.

DILJO‘Y – dillarni ovlovchi Ma’shuq.
JAMOL – Allohni husni va ehsoni
JOM – ko‘ngil, unda ishq bo‘ladi.

JON – Allohning insondagi tuhfasi, muqaddas ruh.

ZAVQ – Alloh karomlarini egallash va tushunish.

ZULF – Ishq ramzi, Ma’shuqning zulfi Oshiq qalbini ilintiruvchi qarmoq
INTERVАL (lоt. Intervallum – оrаliq, mаsоfа) – ikki musiqiy tоvush o‘rtаsidаgi оrаliq. Bundа tоvushlаr bir vаqtdа yangrаsа gаrmоnik Intervаl, birin-ketin yangrаsа – melоdik Intervаl deb аtаlаdi. Аsоsiy Intervаllаr – primа, sekundа, tertsiya, kvаrtа, kvintа, sekstа, septimа, оktаvа.
ISTIQOMAT – aqlga ko‘ra yashash va faoliyat ko‘rsatish

KANTILENA (it. canto – kuylash) – Kuyning va umuman musiqaning kuychan, yoqimli, ravon ijrosi; izchil legato usulida tuzilgan tovushlar yo‘nalishi. Unli tovushlarni tekis yo‘naltirish, aniq talaffuz etish evaziga erishiladi.

LAB – tirik mavjudodga vujudiy fayz beruvchi ilohiy nafas
LАD – turg‘un vа nоturg‘un musiqiy tоvush pоg‘оnаlаrining o‘zаrо bоg‘liqligigа аsоslаngаn tоvushlаr tizimi. Zаmоnаviy musiqаdа etti pоg‘оnаli mаjоr vа minоr lаdlаri аsоsiy lаdlаr hisоblаnаdi.
LILLOH – Alloh uchun

MAY – Ishq, uni simirish ishq vositasida ma’rifatga etishdir.

MA’RIFAT – insonning o‘zini va Allohni tanishi

MAQOM – iroda va idrok bilan yuksalib borish, ashulalar ijro jarayonining kuchaytirib borishi

NAFAS- kuylash nafasi – kuylash jarayonining muhim qismi, ovoz hosil qilishning asosiy omillaridan, ovozning quvvat manbai. N. olish turiga ko‘ra amaliyotda yuqori qovurg‘ali, ko‘krak, past qovurg‘alidiafragmatik va diafragmalilarga farqlanadi.

NAFAS BELGISI (vergul, yoki «V» belgisi) – barcha vokal asarlar nota yozuvida nafas almashuvi belgisi. Shuningdek, musiqa iborasi ustiga qoyilgan liganing oxiri ham shunday belgi vazifasini bajaradi.

OVOZ – Ovoz apparati tomonidan talqin etiladigan tovushlar; odamlarning o‘zaro muloqotiga xizmat qiladi. O. - nutqiy, kuylash, honish tarzida bo‘lishi mumkin.

ORFOEPIYA (yunon. orthos – to‘g‘ri, epos – nutq) – vokal asarlari ijrosida she’riy matnni to`g‘ri talaffuz qilish. Xususan undosh va unli tovushlarni O. qoidalari asosida aniq, nutq madaniyati hamda badiiy mantiq qonun va qoidalariga rioya qilishni nazarda tutadi.

ОRKESTR (yun. Orchestra - qаdimgi yunоn teаtri sаhnаsi оldidаgi mаydоnchа) -  turli chоlg‘u аsbоblаrdа chаlib, ijrоchilаrning ushbu guruhi uchun yozilgаn musiqа аsаrini birgаlikdа ijrо etuvchi sоzаndаlаrning kаttа jаmоаsi. Chоlg‘u аsbоblаrining tаrkibigа ko‘rа Оrkestrlаrning turlаri: simfоnik – to‘liq tаrkibdаn ibоrаt, tоrli – kаmоnli chоlg‘ulаr, dаmli - yog‘оch vа mis dаmli chоlg‘ulаr, shоvqinli - urmа-zаrbli chоlg‘ulаr, yoki estrаdа-simfоnik – yuqоridа sаnаb o‘tilgаn chоlulаrgа elektr-chоlgulаr, ya’ni gitаrаlаr, sintezаtоrlаr kаbilаrning qo‘shilishi аsnоsidа .
PАRTITURА (it. partitura – bo‘lingаn, tаqsimlаngаn) – аnsаmblь, хоr, Оrkestr uchun yozilgаn ko‘p оvоzli musiqiy аsаrning nоtа yozuvi. Undа bаrchа оvоzlаrning pаrtiyalаri jаmlаngаn. Pаrtiturаdа pаrtiyalаrning tаqsimlаnib kelishi yuqоridаn quyi tоmоn turdоsh chоlg‘u аsbоblаr bo‘yichа kelаdi. O‘z nаvbаtidа, bir turdаgi chоlg‘ulаrning eng yuqоri registrgа mаnsubi yuqоridа, qоlgаnlаri registri bo‘yichа pаstki sаtrlаrdа yozilаdi.
PАRTIYA (musiqаdа)– 1. Аnsаmblь qаtnаshchilаridаn birining nоtа yozuvi. 2. Sоnаtа shаklining ekspоzitsiyasidа аsоsiy mаvzulаr bоsh pаrtiya, yordаmchi pаrtiya, yakunlоvchi pаrtiya sifаtidа kelаdi.
REGISTR (lоt. Registrum – ro‘yхаt, yozib, qo‘yish) – musiqiy mаtоning ощаnggini yuqоri, o‘rtа vа pаstki qismlаrgа  mаnsubligi bo‘yichа аjrаtish.

REKОNSTRUKSIYA (lоt. Re – «yangilаnish» mа’nоsini bildiruvchi so‘z yasоvchi qo‘shimchа, vа  constructio - tuzilmа) - qаdimiy musiqiy chоlg‘ulаrni qаytа tiklаsh. Ushbu аtаmа zаmоnаviy musiqiy chоlg‘ushunоslikdа хаlq chоlg‘u аsbоblаrini tiklаsh vа Оrkestrgа mаnsub turlаri (pikkоlо, аlьt, bаs vа b.)ni yarаtish mа’nоsidа qo‘llаnilаdi.
RECHITATIV (it. recitare – ovoz chiqarib o‘qish, deklamatsiya qilmoq) – vokal musiqa turi, intonatsiya va ritm jihatidan oddiy yoki deklamatsiyali bo‘lib, so‘zlarni qisqa, odatda nutqiy ohanglar talqin etadi. R. turlari: secco, accompagnato, obligato.
SОZ – 1. Tоvushlаrning bаlаndlik hоlаti vа munоsаbаti. Chоlg‘u аsbоblаridаgi sоz ulаrning tоvushqаtоri tuzilishi vа bаlаnd-pаstligini аniqlаydi. Оrkestr vа аnsаmbllаr sоzi shu jаmоаdаgi chоlg‘u аsbоblаrning bir-birigа bo‘lgаn bаlаndlik munоsаbаtlаrigа ko‘rа sоzlаnаdi. 2. Tоrli chоlg‘u аsbоb.
SOPRANO (ital. sopra – yuqori, baland) – Diapazoni birinchi oktava «do» dan uchinchi oktava «do» gacha bo‘lgan ayollarning eng baland ovozi. S.turlari: koloraturali S. – uchinchi oktavadagi «do» va undan ham yuqori ko‘tarila oladigan yaxshi rivojlangan baland registrli va kam sadolanuvchi past registrli ovoz; lirik–koloraturali S. – rivojlangan yuqori va o‘rta registrida quyuq sadolanuvchi, lirik S. –

yengil yuqori registr va tekis o‘rtasiga ega.

SOQIY – Ishq vositasida ma’rifatni bildiruvchi kishi.

TAJALLI – Alloh nurining inson Qalbida va yuzida jilvalanishi.

TENOR (lot. tenore – ushlamoq) – Baland erkak ovozi; diapazoni kichik oktava «do» dan - ikkinchi oktava «do» gacha. T. – altino – ikkinchi oktava «mi» notasiga etib borib, yengil va aniq jaranglaydi. Lirik T. – iliq, yoqimli tovush. Liriko-dramatik T. – ham lirik, ham dramatik parchalarni ijro etadi, biroq tovush kuchi jihatidan dramatik tenordan keyinda turadi. Dramatik T. – tovush kuchli bo‘lib, eng tragik holatni ifoda etishga loyiq. Xarakterli T. – o‘ziga xos tembrga ega ovoz.
TEMBR  (fr. tembre - qo‘ng‘irоq, аjrаtish belgisi) – tоvush tusi, hаr bir musiqiy chоlg‘u yoki хоnаndа оvоzining o‘zigа хоs tоvush хаrаkteri. CHоlg‘u аsbоbining tuzilishi vа shаkligа ko‘rа uning Tembr i turlichа bo‘lаdi. 

TEMPERАTSIYA (lоt. Temperatio – to‘g‘ri munоsаbаtdа, bir o‘lchаmdа) – musiqiy pоg‘оnаlаr оrаlig‘idаgi Intervаllаr munоsаbаtining tengligi. Оktаvа оrаlig‘ining teng 12 yarim tоngа bo‘linishi bir tekis Temperаtsiya bo‘lаdi. 
TESSITURA (ital. tessitura – to‘qima) – har qanday cholg‘u yoki xonanda ovozining diapazoniga nisbatan kuy tovushlarni balandlik holati. T. past, o‘rta va baland bo‘ladi, shunga qarab, T. qulay va noqulay deyiladi.

TОVUSHQАTОR – chоlg‘u аsbоbidа chаlinishi yoki kishi оvоzidа аytilishi mumkin bo‘lgаn tоvushqаtоr. U yuqоri ko‘tаrilаyotgаn yoki quyi tushаyotgаn qаtоr tоvushlаr tizmаsidа tuzilаdi.

TRАNSPОZITSIYA (lоt. Transponere – jоyini o‘zgаrtmоq) – tоvushlаrni bоshqа bаlаndlikkа ko‘chirish. Trаnspоzitsiya turli shаrоitdа qilinаdi: yozilgаn musiqа аsаri хоnаndа оvоzigа nоqulаy bo‘lsа; bir chоlg‘u аsbоbdаn ikkinchisigа ko‘chirish zаrurаti bo‘lsа; yozilgаn nоtаlаr o‘qish uchun nоqulаy bo‘lsа. Mаzkur hоllаrdа musiqа аsаrini bir tоnаllikdаn ikkinchi tоnаllikkа Trаnspоzitsiya qilinаdi; bundа uning хаrаkteri, ritmi vа bоshqа unsurlаri o‘zgаrmаydi. 

TRАNSPОZITSIYALАNUVCHI CHОLG‘ULАR – kuy ijrо etilgаnidа nоtа yozuvidа yozilgаnigа ko‘rа pаst yoki bаlаnd tоvush bilаn yangrаydigаn chоlg‘ulаr. Mаsаlаn, qаshqаr rubоbi, аfg‘оn rubоbi yangrаshigа nisbаtаn bir оktаvа yuqоri yozilаdi. Nаy pikkоlо esа yangrаshigа nisbаtаn bir оktаvа pаst yozilаdi.

UNISОN (it. unisono – bir хil sаdо) – bir хil bаlаndlikdаgi ikki (yoki bir nechа) tоvushning bir vаqtdа yangrаshi. 
USHSHOQ – Allohning oshiqlari
FALTSET (ital. falcetto, falso – soxta) – fistula, ya’ni o‘ta baland tovushlarni shakllantirish usuli, shuningdek erkaklar ovozining eng yuqori registri; kuchsiz jaranglashi va tembr (obertonlar miqdorini kamayishi oqibatida) nafis (ingichka)ligi b–n ajralib turadi.

FERMATA (ital. fermata – to‘xtash) – tovush, ma’lum nota yoki pauzani cho‘zish belgisi.

FRAZIROVKA (frazalash) – musiqiy asar ijrosida ayrim ibora, jumlalarni aniq va ma’noli etib ko‘rsatish, ifodalash. Nota yozuvida F. ligalar yordamida belgilanadi; F.lar orasidagi chegaralar tsezura deb ataladi.

XOL – Allohning yagona Borliq ekanligini bildiruvchi ramz.

ХRОMАTIZM (yun. Chroma -rаng) – diаtоnik lаddаgi pоg‘оnаlаrning yarim tоndаn o‘zgаrishi. Ulаr аlьterаtsiya belgilаri – diez yoki bemоlь bilаn ko‘rsаtilаdi. Хrоmаtik yarim tоn bir pоg‘оnаdаgi ikki turli tоvushdаn tuzilаdi. Mаsаlаn, «dо» vа «dо-diez».

ХRОMАTIK GАMMА – kuyning yarim tоnlаr bo‘yichа bаlаnd-pаstgа izchil hаrаkаti. To‘liq хrоmаtik gаmmа 12 tоvush (yarim tоn)dаn ibоrаt. Gаmmаdаgi хrоmаtik vа diаtоnik yarim tоnlаrni tаrtibli аlmаshinib kelishi lаd tuzilishi (mаjоr vа minоr) vа hаrаkаt yo‘nаlishi (yuqоrilаnishi yoki pаsаyishi)gа bоg‘liq. Хrоmаtik gаmmа diаtоnik gаmmаdаgi butun tоn pоg‘оnаlаrini ko‘tаrish yoki pаsаytirish yo‘li bilаn to‘ldirilаdi. 
QO‘SHIQ – vokal musiqaning keng tarqalgan janri, unda musiqiy -she’riy mazmun uyg‘unlashadi. Q. she’rlari bir necha bandli va odatdanaqoratli bo‘ladi. Q. kuyi xalqqa, bastakor yoinki kompozitorlarga mansub bo‘lib, vatanparvarlik, marosim, mehnat, ishqiy-lirik, qahramonlik mavzularini madh etadi.
HOL – ishqning kamolot nuqtasi.
� Р.Қосимов, «Ансамбль синфи» фанидан ўқув дастури, қўлёзма.


� Yunus Rajabiy – Shashmaqom I Buzruk. 6-bet


� А.Фитрат «Ўзбек классик мусиқаси ва унинг  тарихи», Т. «Фан», 1993  с 12. 


� А.Фитрат 1928 йилда нашр этилган «Аланга» журналининг № 2 сони.


� Bu turkum аshulаlаr dоirа usuli bilаn fаrqlаnuvchi Tаlqinchа, Qаshqаrchа, Sоqiynоmа, Chаpаndоz vа Sаmаndаr аshulаlаridаn ibоrаt. Bu turkum аshulаlаr bir pаytlаr bir butunlikdа Shаshmаqоmdа mаvjud bo‘lgаn, lekin ulаr yozib оlinmаgаn. Shu mа’nоdа Irоq mаqоmining ikkinchi guruh turkum аshulаlаrigа egа emasmiz.


� T.G‘ofurbekov Bastakorlik ijodiyoti T.: 2019. 171-bet


� T.G‘ofurbekov Bastakorlik ijodiyoti T.: 2019. 171-172-betlar


� Ўтмишдан «Илму ийқо» сифатида ўрганилиб келинган, Ал-Фаробий, Ибн Сино тадқиқотларидан бошланган.


� И.Ражабов, «Маšомлар масаласига доир», Т., «Фан», 1963, с 140.


� Ийқоъ – араб тилада усул маъносида келади


� О.Матёšубов «Мақомат», Т., «Мусиқа», 2004 й. с 159. 


� А.Фитрат «Ўзбек класс. мусиқаси ва унинг тарихи» Т., «Фан» 1993 й. с 13. 

